
IN DIE HOOGGEREGSHOF VAN SUID-AFRIKA
{APPELAFDELING)
In die saak tussen:
ACHMAT MENIERS ....... e e e n ot e s e et e APPELLANT
en
DIE STAAT ....cuccun- e e rae s an RESPONDENT
Coram H JANSEN, WHR, CILLIé&, VILJOEN, HOEXTER, ARR
et SMALBERGER, WAR
Verhoordatum : 14 MAART 1985 .
Leweringsdatum : 29 MAART 1985

UITSPRAAK

VILJOEN, AR

Met verlof van hierdie Hof kom die appellant
in hoér bercep teen sy vonnis van 15 jaar vir .

2/.... strafbare



L1

‘strafbare manslag. Die appellant het as beskuldigde

2 saam met ene Nicolaas Snyman (hierna Snyman genoem)

as beskuldigde 1 voor regter Lategan en assessore

tereggestaan op n aanklag van moord op ene Pieter

PDaniel Bruce (hierna die oorledene genoem) in

Bishop Lavis, Kaapstad, op 22 Augustus 1982.

snyman en die appellant het aan n bende,

die Naughty Boys, ook bekend as die Naughty Spiders,

behocort. % Ander bende in Bishop Lavis het bekend

gestaan as die Weekend Spoilers. Op hierdie betrokke

aand, so blyk dit uit die getuienis, het Snyman, die

appellant en nog nagenoeg agt lede van die Naughty

Boys, die buurt waarin die oorledene gewoon het op

horings gehad. Hulle het, gewapen met wapens soos

messe en pangas, voorgegee om lede of groepe van

die vyandelike Weekend Spoilers te soek om met hulle

in geveg te tree en dit is nie vergesog nie om te

aanvaar dat enige enkele 1id van die Weekend Spoilers

wat hulle 'sou raakloop hulle veglus en wraaklus sou

moes ontgeld. Hulle was so opgesweep dat hulle, so

biyk dit, van enige persoon wat hulle'mog teékom, mn

slagoffer sou maak onder die gewaande aanspraak dat

hy n 1lid van die Weekend Spoilers sou wees.

Vroeér die aand - volgens die getuienis om

en by 21h00 of 22h00 - het hulle die deur van die huis

van bure van die oorledene, sekere Walkers, oopgeskop

en het hulle van die vensters van daardie huis stukkend

gegooi en van die meubels en ander goedere binne die

huis gebreek en vernietig., Vrae wat namens Snyman
en die appellant aan die staatsgetuies gestel is en
hulle eie getuienis het vaagweg die suggéstie bevat
dat van die seuns van daardie huis lede was van die
Weekend Spoilers. Dit is nie deur enige staatsge-
tuie, wat n suster van die Walker-seuns ingesliuit
het, bevestig nie. Die seuns was in elk geval nie
tuis nie en die beskadiging en vernietiging van
eiendom by die Walkers se huis was h sinnelose daad
van aggressie en vernielsug. As gevolg van die
gebeure by die Walkers se huis het sekere lede wvan
die gesin Walker gaan skuiling soek by die huis van
die corledene langsaan. Vermoedelik as gevolg van
viees dat die bende kon terugkeer om hulle strooptog

in die buurt voort te sit, het die ocorledene en

sekere lede van sy huisgesin en van die Walkers

wat daar kom skuiling soek het, nie geslaap nie,

maar gewaak. Na middernag was Snyman, die appellant

en hulle mede-bendelede nog in die buurt bedrywig.

Die corledene, wat alreeds heelwat te drinke gehad

het en blykbaar sy voorraad wyn wat hy in die huis

gehad het, uitgeput het, het na middernag lus gehad

vir nog meer en het die huis verlaat met die doel

om by 'n smokkelkroeg h botteltjie wyn te probeer ~

bekom. Hy het egter nie verder gekom as sy voor-—

hekkie nie. Daar het hy gestaan en sy jong seun,

Jacobus Pieter Bruce, wat deur die venster sy pa

en die gebeure buite dopgehou het, het gesien hoedat

sy pa sake in die straat dophou. _Hy het ook gesien
dat, nie ver van die huis af nie, die bende h seckere
Kallie Galant aanval en aanrand. Of Kaliie Galant
met sy lewe daarvan afgekom het, is nie duidelik
uit die getuienis nie. R

Die oorledene was n man van 54 jaar oud en
volgens die getuienis, insluitende die getuienis van
ényman en die appellant, was hy nie n 1lid van die
Weekend Spoilers of van enige ander bende nie. Die
appellant het hom goed geken en het dikwels by die
Bruce-gesin aan huis gekom aangesien hy en die oor-
ledene se ocuer seun saam skoolgegaan het en goed
bevriend was. Toe die bende die oorledene daar by
die hekkie gewaar, het hulle op hom afgestorm. Hy

het ylings in die huis probeer vlug, maar d%e jong

seun Pieter, wat die deur agter sy pa gesliuit het

toe hy uitgegaan het, kon nie gou genoceg die deur
oopsluit nie en die bende, met Snyman vooraan en die
appellant agter hom, gevolg deur die ander lede van die
bende, het deur die hekkie gestorm en op die oorledene,
wat tevergeefs in sy angs die Opperwese op tweeérlei wyse
éangeroep het met n uitroep van "God! .Allah!", voor
die deur oorval. Pieter Bruce het een geheor skree:
"Maak hom dood. Hy is m Weekend Spoiler hond. Maak
hom wit bene." Die appellant het hom met sy panga

in die waai van die been gekap sodat hy geval het en
Snyman het hom met sy panga oor die kop toegetakel.

Die ander lede het almal in n bondel op hom toegesak

en hy 1is daar om die lewe gebring. Die verslag van
die na-doodse condersoek vermeld sekere wonde wat
bestaanbaar is met houe wat deur pangas veroorsaak
kon gewees het, maar die dood is veroorsaak deur
steekwonde met skerp voorwerpe. Die afleiding is
dat die lede van die bende wat met messe gewapen
was die steekwonde toegedien het. Hi;rdie ander
lede is nie uitgeken nie en gevolglik is alleen die
appellant en Snyman voor die hof gedaag.

Die gronde waarop die hof a guo die appel-
lant en Snyman aan strafbare manslag, en nie aan
moord nie,skuldig bevind het, blyk uit die volgende

passasie uit die uitspraak:

"Dit is deur mnr Van Vuuren geargumenteer dat

wat nommer 1 betref, hy in eie getuienis

erken het dat hy geweet het dat sy medebende-
lede die aand gevaarlike wapens by hulle het,
troueﬂs ook messe en dat hy, vanweeé sy
assosiéring en leiding trouens wat hy geneem
het in die aanval op die ocorledene, wat tot
die oorledene se dood gelei het, Pan skuldig
moet wees aan moord op die basis dat hy inder-
daad voorsien het dat die ocorledene mag sterf
en verder, dat hy hom dan ook verscen het met
hierdie moontlike geveclge wat hy voorsien het.
In ons oordeel egter het die Staat net nie ver
genoeg met sy getuienis gegaan om partikulier
in die geval van hierdie individuele mens,
hierdie partikuliere individuele dader, te
bewys dat hy wel subjektief voorsien het dat
die man ép wie hy die aanval begin het sou
sterf nie. Ook wat die verdere been van
hierdie besondere soort van opset betref,
naamlik die versoening met van wat hy voor-
sien, het in ons oordeel die Staat ook kort-
geskiet. Wat ek so pas gesé& het geld ook

Vir nommer 2.

Dit is vir ons duidelik dat hierdie twee
beskuldigdes die aand saam met hulle bendelede
wel deeglik die opset gehad het om moeilikheid

te maak, om te verwoes, om aan te rand, om

onskuldige en vreedsame mense soveel as
moontlik ergenis en moeilikheid en pyn en
skade te verocorsaak as waartoe hulle in

staat was om teweeg te bring. Hulle het soos
wilde honde gehardloop deur die buuft en daar
is getuienis voor ons van minstens potensieél
drie misdrywe .wat hulle in die loop van
daardie aand gepleeqg het, hulle en hul bende.
In hierdie proses het hulle natuurlik ook

aan of drank of dagga of altwee deel gehad.
Ons is bereid om te aanvaar dat hulle miskien
n bietjie drank ingehad het en/of dagga. Dit
was egter nie hierdie drank en/of dagga wat
hulle in hierdie grand finale van hulle optrede
gedryf het nie maar eerder n geweldslus, b

sinnelose begeerte om te vernietig.

Ons kan nie sé& dat hierdie algemene bégeerte
wat by hierdie bende bestaan het ook die
opset ingesluit het om mense inderdaad dood
te maak nie. Ons kan nie dit sé&, veral as
ons daaraan dink dat beide van hulle aan die
Bruce-familie baie bekend was en trouens soos
kinders in die Bruce-gesin se huis gekom het.
Ons kan nie dink dat daar ooit by hulle in
enige vorm h begeerte bestaan het dat hierdie

man moet sterf nie. Dit kom ons voor asof

